
Hauge 

 
Det vert vist til dykkar søknad datert 07.04.2016 og tilleggsopplysningar datert 20.05.2016. 
 
Det går fram av tilsendt skjøte av 1939 at «løebygning samt nøst som står på parcellen skal følgje med i 
salget». Vidare står det at «Til nøstet forbeholder jeg dog bruksrett sålænge eg lever samt rett til vei til 
nøstet» 
 
Bygningen var altså oppført og nytta som naust fram til 1939. Naustet var ikkje bygd for at det skulle 
opphalde seg menneske i bygningen. Vi har fått stadfesta at det sov eit menneske i naustet fram til slutten 
av 70-talet, og at det i naustet var «ei seng og ei omn. Det var ikkje innlagt vatn eller do».  
 
Fylkeslandsbruksstyret har tidlegare lagt til grunn at bygningen er eit naust/uthus og ikkje ein bustad, jf. 
opplysningar frå Fylkeslandbrukssjefen og landbruksnemnda sine møtebøker frå 18.02.1987. 
 
Kommunens vurdering: 
Kommunen legger til grunn at bygningen er oppført som eit naust/uthus, og at eigedomen ikkje har vore 
avsett til anna føremål enn LNF i kommunen sine planar. Kommuneplanen er bindande for alle tiltak og for 
bruksendringar. På det tidspunkt kommuneplanens rettsverknader trådte i kraft, var ikkje bygningen i bruk 
som bustad eller fritidsbustad. Då kommuneplanen av 1999 vart vedteke, hadde bygningen ikkje vore nytta 
til bustadføremål på nesten 20 år.  
 
Kommunen kan ikkje fastslå at tidlegare bruk som bustad var ulovleg då bruken vart endra på ein tid då det 
ikkje var krav om det i lovgivinga. Kommunen legger dog dermed ikkje til grunn at bygningen, ved den 
tidlegare faktiske bruk, medfører at bygningen er å sjå på som ei bustad eller fritidsbustad i dag. Sjølv om 
eigaren gjennom ei årrekkje har brukt eigedomen på ein bestemt måte, har eigaren ikkje av den grunn 
noko krav på å gjenoppta bruken dersom eigaren i ein periode har nytta eigedomen til andre føremål. Det 
same gjeld dersom ein bygning blir fråflytta og ståande tom over tid. Ein bruk over mange år gjer det 
naturleg nok lettare å fastlå kva for ei bruk som er etablert, og som dermed lovleg kan fortsette uavhengig 
av seinare planar. Det er nok også slik at ein ved langvarig bruk lettare godtek kortare avbrot utan at 
bruken anses som bortfalt. Men noko rett ut over dette, og som nærmast hefte ved eigedomen, gir bruken 
ikkje. 

Tidlegare etablert bruk har for lengst opphørt då bygningen no har stått tomt i ca. 35 år. Bygningen er i 
dårleg stand og er ikkje eigna til bustad.  
 
Vidare saksgang: 
Det ligg ikkje føre godkjenning for bruksendring av bygningen til fritidsbustad. Bruksendring til fritidsbustad 
er i strid med kommuneplanen LNF-føremål og forbodet i plan- og bygningslova § 1-8. Søknad om 
bruksendring frå naust/uthus til fritidsbustad krev dispensasjon frå føremålet LNFR i kommuneplanen sin 
arealdel og frå byggeforbodet i 100 meters beltet langs sjø i plan- og bygningslova § 1-8. Søknad om 
bruksendring frå naust til fritidsbustad må sendast inn av ansvarleg føretak. 
 
Vi ber om tilbakemelding om du ynskjer at søknaden om fasadeendring vert handsama slik den ligg føre. 
Søknaden vert då handsama ut frå at bygningen er eit naust/uthus. 
 
Med helsing 
 

 

Siril Sylta  Benjamin Hicks 
avdelingsleiar rådgjevar 

